
      Հիմք ընդունելով Հայաստանի Հանրապետության <<Պետական գույքի կառավարման մասին>> օրենքի 20-րդ, 21-րդ և 22-րդ հոդվածները, ինչպես նաև Հայաստանի Հանրապետության կառավարության 2003 թվականի հունիսի 13-ի N882-Ն որոշումը՝ Հայաստանի  Հանրապետության կառավարությունը որոշում է.

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը <<Հայաստանի Հանրապետության կառավարությանն առընթեր պետական եկամուտների կոմիտեի աշխատակազմ>> պետական կառավարչական հիմնարկին ամրացված պետական սեփականություն հանդիսացող Հայաստանի Հանրապետության Կոտայքի մարզի Եղվարդ քաղաքի Երևանյան 10ա հասցեում գտնվող 242.3 քառ. մետր մակերեսով անշարժ գույքը (այսուհետ՝ Գույք) և դրա  օգտագործման ու սպասարկման համար հատկացված հողամասից բաժնային մաս հանդիսացող 374.4 քառ. մետր մակերեսով  հողամասն  օտարել մրցույթով:

 2. Սահմանել՝
1) Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով 2016 թվականի նոյեմբերի 10-ի դրությամբ գույքի գնահատված արժեքը` 19 917 260 ՀՀ դրամ,

2)  մրցույթով օտարման ենթակա գույքի նվազագույն գինը գնահատված արժեքի 75 տոկոսի չափով՝ 14 937 945 ՀՀ դրամ:

3) որ գնորդը պարտավոր է նաև վճարել գույքի զբաղեցրած, օգտագործման ու սպասարկման համար անհրաժեշտ 374.4 քառ. մետր մակերեսով հողամասի կադաստրային արժեքը՝ 1 100 740 ՀՀ դրամ:
3. Հայաստանի Հանրապետության կառավարությանն առընթեր պետական գույքի կառավարման վարչության պետին՝
1) մրցույթի անցկացման օրվանից առնվազն մեկ ամիս առաջ վարչության պաշ​տոնական և www.azdarar.am կայքերում տեղադրել ընդհանուր տեղեկություններ գույքի, մրցույթի անցկացման պայմանների, ժամկետների և մասնակիցներին ներկայացվող պա​հանջների վերաբերյալ,

2) սույն որոշումն ուժի մեջ մտնելուց հետո եռամսյա ժամկետում կազմակերպել մրցույթի անցկացումը,
3) առաջին մրցույթի ժամանակ չվաճառված գույքի վաճառքի նպատակով կազմա​կերպել նոր մրցույթներ, ընդ որում՝ յուրաքանչյուր հերթական մրցույթի ժամանակ գույքի վաճառքի գինը  նվազեցնելով վերջին մրցույթի գնի 20 տոկոսի չափով, 

4) մրցույթի հաղթողի կողմից (այսուհետ՝ Գնորդ) գույքի վաճառքի գնի, ինչպես նաև հողամասի կադաստրային արժեքի և գույքի արժեքի որոշման համար նախատեսված 94 152  ՀՀ դրամ գումարի (ներառյալ ավելացված արժեքի հարկը) վճարումից հետո՝ մեկամսյա ժամկետում գնորդի հետ կնքել առուվաճառքի պայմանագիր, դրանում նախատեսելով, որ գնորդը պարտավորվում է իր միջոցների հաշվին վճարել գույքային իրավունքների պետական գրանցման համար օրենքով սահմանված գումարներն ու տուրքերը
4. Սահմանել մրցույթի հաղթողին որոշելու հետևյալ պայմանները՝
1) օտարվող գույքի համար առաջարկվող գինը,
2) ներդրումների չափը` տարիների կտրվածքով:
5. Մրցույթի մասնակցության նախավճարը սահմանվում է գույքի նվազագույն գնի 5 տոկոսի չափով: Մրցույթի հաղթողի կողմից մուծված նախավճարը ներառվում է առաջարկվող գնի մեջ:
6. Սահմանել, որ մրցույթի հաղթողը գույքի արժեքը պետք է վճարի մրցույթի արձանագրությունը ստանալու օրվանից եռամսյա ժամկետում Հայաստանի                         Հանրա​պե​տության արժույթով` գույքի վաճառքի գնի 70 տոկոսն ուղղելով Հայաստանի Հանրա​պե​տության պետական բյուջե, 30 տոկոսը` համապատասխան համայնքի ֆոնդային բյուջե` ըստ գույքի գտնվելու վայրի, իսկ հողամասի կադաստրային արժեքը վճարել <<Շենքերի և շինու​թյուն​ների օտարման գործընթացում պե​տա​կան սեփականություն հանդիսացող հողերի օտա​րումից մուտքեր>> գանձապետական հաշվին:

ՏԵՂԵԿԱՆՔ

ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

ՀՀ կառավարության որոշման նախագծի վերաբերյալ

   Ներկայացված նախագծով նախատեսվում է <<Հայաստանի Հանրապետության կառավարությանն առընթեր պետական եկամուտների կոմիտեի աշխատակազմ>> պետական կառավարչական հիմնարկին ամրացված Հայաստանի Հանրապետության Կոտայքի մարզի Եղվարդ քաղաքի Երևանյան 10ա հասցեում գտնվող 242.3 քառ. մետր մակերեսով անշարժ գույքը և դրա  օգտագործման ու սպասարկման համար հատկացված հողամասից բաժնային մաս հանդիսացող 374.4 քառ. մետր մակերեսով  հողամասն օտարել մրցույթով:

ՀՀ կառավարությանն առընթեր պետական եկամուտների կոմիտեն համապատասխան գրությամբ դիմել է Վարչություն՝ տեղեկացնելով, որ կոմիտեին ամրացված, նախկին Նաիրիի տարածքային հարկային տեսչության կողմից զբաղեցրած՝ Կոտայքի մարզի Եղվարդ քաղաքի Երևանյան 10ա հասցեում գտնվող վարչական շենքի 2-րդ հարկի 242,3 քառ. մետր ընդհանուր մակերեսով տարածքը Կոմիտեի աշխատանքային գործունեության և գործառույթների իրականացման նպատակով փաստացի չի օգտագործվում՝ խնդրելով լուծել վերը նշված հասցեում գտնվող տարածքի հետագա տնօրինման հարցը: Այնուհետև կոմիտեի կողմից ՀՀ կառավարությանն առընթեր պետական գույքի կառավարման վարչություն է ներկայացվել նշված գույքի գնահատման համար անհրաժեշտ ելակետային տվյալների փաթեթը:

2016 թվականի նոյեմբերի 10-ի դրությամբ կատարվել է գույքի շուկայական արժեքի գնահատում, համաձայն որի գույքի գնահատված արժեքը կազմում է 19 917 260 ՀՀ դրամ,  սակայն մրցույթով օտարման ենթակա գույքի նվազագույն գինը սահմանվել է գնահատված արժեքի 75%-ի չափով` 14 937 945 ՀՀ դրամ:

 Գնորդին է օտարվում նաև գույքի զբաղեցրած, օգտագործման ու սպասարկման   համար հատկացված 374.4 քառ. մետր մակերեսով հողամասը՝ 1 100 740 ՀՀ դրամ կադաստրային արժեքով:

Գնորդը պետք է վճարի նաև գույքի արժեքի որոշման համար նախատեսված վճարը` 94 152 ՀՀ դրամը /ներառյալ ԱԱՀ/:

Նախագծով նախատեսվում է նաև առաջին մրցույթով գույքը չօտարվելու դեպքում կազմակերպել նոր մրցույթներ՝ յուրաքանչյուր հերթական մրցույթի ժամանակ նվազագույն գինն իջեցնելով նախորդ մրցույթի գնից՝ 20 տոկոսի չափով, ընդ որում, պետական գույքի օտարման կարգի համաձայն մրցույթները չեն կարող շարունակվել 6 ամսից ավելի:
ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

           <<Պետական գույքն օտարելու մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:

                                                  ՏԵՂԵԿԱՆՔ

ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին

    <<Պետական գույքն օտարելու մասին>> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական բյուջեում եկամուտների ավելացում:
ՏԵՂԵԿԱՆՔ

ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 
          <<Պետական գույքն օտարելու մասին>>  ՀՀ կառավարության որոշման նախագիծը մշակվել է հիմք ընդունելով՝

          <<Պետական գույքի կառավարման մասին>> ՀՀ օրենքը,

  Հայաստանի Հանրապետության կառավարության 2003 թվականի հունիսի 13-ի N882-Ն որոշումը:
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

ՀՀ կառավարության  որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն

20.12.2016թ.

N   01/11-1/28269-16
	 ՀՀ կառավարության 13.06.2003թ. N 882-Ն որոշմամբ հաստատված «Պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման» կարգի 14¹-րդ հոդվածի համաձայն՝ գույքն աճուրդով կամ մրցույթով օտարման ներկայացվելու դեպքում գույքի (բացառությամբ հողամասի) առաջին աճուրդով վաճառքի մեկնարկային կամ առաջին մրցույթով վաճառքի նվազագույն գինը սահմանվում է գնահատված արժեքի 75 տոկոսի չափով, եթե գույքի օտարման մասին ՀՀ կառավարության որոշմամբ այլ բան նախատեսված չէ: Նկատի ունենալով այն հանգամանքը, որ հիմնավորումներում չեն ներկայացվել Նախագծում նշված գույքի գնահատված արժեքի 100 տոկոսի չափով օտարելու անհնարինության վերաբերյալ համապատասխան փաստարկներ՝ առաջարկում ենք այն օտարման ներկայացնել գնահատված արժեքի 100 տոկոսի չափով` 19,917.2 հազ. դրամով:


	Քննարկվել է:
	Չի ընդունվել, քանի որ ՀՀ կառավարության 13.06.2003թ. N 882-Ն որոշմամբ հաստատված կարգի 14¹-րդ հոդվածով հստակ սահմանվում է, որ  գույքն աճուրդով կամ մրցույթով օտարման ներկայացվելու դեպքում գույքի (բացառությամբ հողամասի) առաջին աճուրդով վաճառքի մեկնարկային կամ առաջին մրցույթով վաճառքի նվազագույն գինը սահմանվում է գնահատված արժեքի 75 տոկոսի չափով, եթե գույքի օտարման մասին ՀՀ կառավարության որոշմամբ այլ բան նախատեսված չէ:

	ՀՀ ԿԱ անշարժ գույքի կադաստրի պետական կոմիտե
16.12.2016թ.

 N ՄՍ/7065-16
	Նախագծի վերաբերյալ դիտողություններ և առաջարկություններ չունի:

	ՀՀ ԿԱ պետական եկամուտների կոմիտե
09.01.2017թ. 

 N   01/3-1/40943-16
	Նախագծի վերաբերյալ դիտողություններ և առաջարկություններ չունի:

	ՀՀ արդարադատության նախարարություն

20.01.2017թ.

N   01/684-17
	1. նախագծի նախաբանում անհրաժեշտ է հղում կատարել նաև «Պետական գույքի կառավարման մասին» ՀՀ օրենքի 22-րդ հոդվածին, քանի որ պետական գույքի օտարման եղանակները սահմանվում են նշված հոդվածով:

2. Նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները` նախագծի 2-րդ կետի 2-րդ ենթակետից անհրաժեշտ է հանել «սահմանել» բառը, 2-րդ կետի 3-րդ ենթակետում` «գնորդը» բառից առաջ լրացնել «որ» բառը:


	1. Ընդունվել է:

2.Ընդունվել է:

	1.Նախագծի նախաբանում կատարվել է համապատասխան լրացում:
2.Նախագծում կատարվել են համապատասխան փոփոխություններ:


